3a DIMANĈO POST LA MARTIRIGO 
DE SANKTA JOHANO
(Homilio de mons. Giovanni Balconi, 15/09/2018)
El la tenebroj al la lumo,
el la nokto al la tago.
Nikodemo estis fariseo,

li estis ĉefo inter la Judoj.
La fariseoj malamis Jesuon.
Se ili estus vidintaj lin iri al Jesuo,
ili lin forpelus el la Sinagogo
kaj forprenus lian aŭtoritaton.
Jen kial li venas al Jesuo nokte;
tamen lia ago estas tre ĝusta.
Li aŭdis paroli pri li;
eble li konis la miraklojn kaj decidis:
mi volas paroli kun li,
mi deziras konsulti lin.
Rigardu la enkondukan frazon:
Rabeno, mi scias, ke vi estas instruisto, veninta de Dio,
ĉar neniu povas ari, tiujn signojn, kiujn vi faras, 
se Dio ne estas kun vi.
La Evangelio laŭ Johano estas base renkonto.
Johano la Baptisto montris lin fingre:
jen la Ŝafido de Dio;
kaj du disĉiploj, Johano


kaj Andreo,
sekvis Jesuon,
Jesuo sin turnis, kaj vidis ilin sekvantaj.
Ili demandis lin: Rabeno,



kie vi loĝas?
Li respondi al ili: venu kaj vidu.
La sekvan tagon Jesuo renkontis Filipon; kaj diris al li: sekvu min.
Filipo estis el Betsaida.
Li trovis Natanaelon,
kaj petis ties opinion.
Ni trovis tiun, pri kiu skribis Moseo en la leĝo kaj la profetoj, 
Jesuo el Nazareth.
Natanaelo estis embarasita.
Ĉu io bona povas esti el Nazareth?
Laŭ Filipo estis neutile diskuti:

venu kaj vidu.
La diskutoj estas  neutilaj
grave estas interparoli kun Jesuo,

aŭdi lin,

resti kun li.
Nikodemo estas ankoraŭ envolvita en la tenebroj
de la nekredemo,
de la necerteco,
de la dubo.
Jesuo indikas la ĝustan vojon.
Vi devos denove naskiĝi al la ĉielo,
al la Spirito.
Jeĥezkel skribis: Mi donos al vi koron novan, 
kaj spiriton novan mi metos en vin.
Akvo kaj spirito estas sinonimoj de la sakramentoj.
Per la sakramentoj li renkontas nin en la pardono 
kaj en la pano de la eterna vivo.
Jesuo ne povas esti juĝata laŭ la homaj kriterioj.

Vi devas denove naskiĝi.
Charles de Foucauld petis al la monaĥinejo de la Karmelo de Nazareth:
mi povas fari la logomkulturisto de via ĝardeno. 
Neniam li uzis ŝpaton kaj pioĉon.
Tamen vi donos al mi interŝanĝe la eblecon adori la Eŭkaristion posttagmeze.
Kiam la priorino vidis lin en adorado, ŝi lin enlasis.
Vi scias, ke Tuaregoj mortigis lin, dum li estis en adorado en sia ermitejo.
Nikodemo devas ankoraŭ pluiri kelkajn paŝojn;
li devas ankoraŭ kreski,
sed la renkonton kun Jesuo neniam li forgesis.
Ni renkontas lin dum la Pasiono.
Li venis portante miksaĵon de mirho kaj aloo,
ĉirkaŭ cent funtoj, por la entombigo.
Li renkontiĝis kun Jesuo kaj helpis lin.
Ĉu ĉi tiu estas la paŝo, kiun ni devus fari?
Ĉu la sakramentoj estas por ni vera renkontiĝo kun Jesuo?
Ĉu ni modifas nian konduton?

